
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 

“কেন ? আপনি অনেক ভাষা জানেন। আপনার যথেষ্ট কবিত্ব-শক্তি আছে । আপনার গুরু বলেন, সহজধৰ্ম্মে আপনি অতি প্ৰবীণ । আপনাদের নিজের ধৰ্ম্মের উপরই যাহা হয় কিছু লিখিবেন। আমি সকলকেই সভায় যাইবার জন্য, পরীক্ষা দিবার জন্য, অনুরোধ করিতেছি । আপনি আমার একটু উপকার করুন। বৌদ্ধ বিতারগুলিতে যে সকল বড় বড় বাচক, বড় বড় পাঠক, বড় বড় পণ্ডিত আছেন, সেই সকল বিহারের ও সেই সকল পণ্ডিতের নাম দিলে, আমি তাহাদের নিমন্ত্রণ করিতে পারি।”
গুরুপুল, মাস্করীর কোন কথাতেই “ন’ বলিতে পারিলেন না ; নিরীহ ভালমানুষটির মত মস্কারীর সব কথাতেই সায় দিলেন । মঙ্গরী যাইবার সময় বলিয়া গেলেল, “আমি যে শুধু পুরুষদিগকেই নিমন্ত্রণ করিয়াছি, তাহা নয়, অনেক স্ত্রীলোককে ও নিমন্ত্রণ করিয়াছি । রাজকুমারী মায়া স্বীকার করিয়াছেন, তিনি বাঙ্গলায় কবিতা লিখিয়া রাজসভায় উপস্থিত থাকিবেন । আচ্ছা, আপনাদের জ্ঞান-ডাকিনী-নিগু এখন কোথায় ? আমি তাহাকে নিমন্ত্ৰণ করিতে চাই । আপনাদের মধ্যে আর কে কে প্ৰতিভাশালিনী রমণী আছেন, জানিতে পারিলে, তাহাদিগকে ও নিমন্ত্রণ করি।”
গুরুপুত্ৰ বলিলেন :-“আপনি যখন এ অধমের সাহায্য লইতে এত দুর আসিয়াছেন, তখন আমি আমাদের দল হইতে ভিক্ষু ও ভিক্ষুণীদের লইয়া যাইব ও যাতাতে তঁাহারাও পরীক্ষা দেন, তাহা করিব।”
“আপনার জয় হউক”-বলিয়া মস্করী প্ৰস্থান করিলেন । গুরুপুত্ৰ পুথিখানি বাধিয়া যথাস্তানে তুলিয়া রাখিলেন।

